
Кереш


Әдәбият образлы фикерләү дөньясы. Шагыйрь, прозаик яки драматург никадәр образлы фикер йөртсә, ул тудырган әдәби әсәр укучы яки тынлаучы күңеленә шулкадәр ныграк тәэсир итә, камилрәк һәм матуррак тоела. Поэзиянең кешеләргә уй-тойга тудыру өчен хезмәт итүен искә алган хәлдә, теге яки бу шагыйрьнең, шагыйрәнең образлы сүрәтләүгә омтылуын аңлату кыен түгел.*


Бу максатка ирешү барышында сүз остасы аеруча поэтик шагыйрь жанрында телнең лексик сурәтләү чаралары аша сүзләрне күчерелмә мәгънә аша куллана, сурәтләүдәге аерым күренешләргә, предметларга фәлсәфи мәгънә сала. Әдәбият белемендә исә, әлеге төшенчә п о э т и к а дип атала, ягъни әдәби әсәр структурасын, әсәрнең оешу алымнарын, чараларын, рәвешләрен өйрәтә торган өлкәсе. Поэзия термины поэзия теориясен генә түгел, иҗат практикасын да күздә тота.


Шигърият, шигъри сүз – илаһи төшенчә. Шуңа күрәдер шигърияттәге образ, фикерләүләр табигать дөньясы аша, сихри күренешләр аша күзаллана. 


“Поэзия – тирә-як дөньяны шагыйрънең үзенчә кабул итүенең дә, әдәби телне һәм гомум халык телен куллануның да үзенчә бер төре”,- дип билгели галим Х.Курбатов**


Лирик геройның эчке кичерешләрен, сөю хисләрен җырлаучы поэзия әсәрләре мәхәббәт лирикасын тәшкил итәләр. 
Шагыйрьләр иҗатында символлар зур урын алып тора. Бу – поэзия турында сөйләшкәндә аерым зур тема. Шунысы куанычлы: яңа



* Юзеев Н. Хәзерге татар поэтикасы. – Казан: татар. кит.нәшр., 1985. – Б.12.

** Курбатов Х. Сүз сәнгате: татар теленең лингвистик стилистикасы һәм поэтикасы. – Казан: Мәгариф., 2002, - Б.21.


Поэзиядә лирик геройның сөюгә булган изге омтылышы, мәхәббәтен эзләве, аны көтүе, хыяллануы, ялкынлы хисләре, сагышы, мәгънәле, фәлсәфи символлар шагыйрьләр иҗатында һаман артуын дәвам итә, зары, сагынулары табигатьнең саф, садә, самими, сихри күренешләре аша романтик рухта тәкүдим ителә.


Нинди генә табигать күренешләре белән тәңгәлләштереп, символлаштырып күзалламыйлар татар шагыйрь һәм шагыйрәләре сөю, мәхәббәт хисләрен: ай, кояш, тон сихрилеге, шашкын дәрья, горур таулар, йомшак карлар, ак бураннар.


Безнең курс эшебезнең максаты шагыйрьләрнең мәхәббәт лирикасындагы кулланылган үсемлек атамаларын барлау, аларның шигырьгә очраклы гына кертелгәнме яисә ниндидер башка мәгънә салынганмы, нинди символга ия булуын ачыклау.
Әлбәттә, шигьриятьнең бөтен катламнарына күз салу мөмкин

түгел. Курс эшебездә түбәндәге шагыйрь һәм шагыйрәләрнең хезмәт-ләренә игътибар иттек: Р. Харис, Р. Гаташ, Ф. Яруллин, И. Юзеев, Зөлфәт, Р. Рахман, С. Сөләйманова, Р. Әхтәмова, Н. Сафина, Л. Шагыйрьҗан.


Курс эшен язганда Х.Курбатов, В.Хаков, Н.Юзеев кебек галимнәрнең хезмәтләрен файдаландык. Курс эшебез өч өлештән гыйбарәт: 1- кереш, 2 – төп өлеш, 3- йомгак.

I бүлек

Шагыйрьләрнең мәхәббәт лирикасында

кулланылган үсемлек атамалары.


Барлык шагыйрьләр дә иҗат процесында төрле поэтик алымнар кулланалар. Поэтик әсәр нигезендә образлылык ята. Сүздән сурәт ясаудагы образлылык – беренчел образлылык. 


Бу курс эшендә әнә шул образлылык тудыруда шагыйрьләрнең табигать дөньясына аның да үсемлекләргә мөрәҗәгать итүен үзәккә куеп тикшерелә. Нинди бәйләнеш бар соң үсемлек һәм поэзия арасында? Ни өчен хисләр ташуы, мәхәббәт сагышы кебек күңел хәләтләре белән, мәсәлән, трамвайның шалтыр-шылтыр килеп йөрүе, шаулы шәһәр урамнары, завод морҗалары тәңгәлләшми, ә нәкъ менә урман аланы, елга,таулар, бөдрә каен, яшел тирәк, сандугач, әрәмәлек, күгәрчен күзләре мондый халәт кешенең җанына сары май булып ята, шагыйрьләр аларга мөрәҗәгать итәләр.


Безнең күңелебезнең дә табигатьнең бер өлеше булуын дәлилләүче әйбердер бу.


Зөлфәт әйтүенчә: “Шигырь язу өчен күңелнең мөлдерәп торуы, сөңгы тамчысының ташуы кирәк. Шигырь – язмыш.”*


Әнә шул ташу, мөлдерәүдә табигать әнкәнең кайсы балалары (бу очракта үсемлекләре) җан халәтенең нинди мизгелләрен чагылдаруын шагыйрьләребез иҗатында барлап карыйк. Күзәтүне күренекле шагыйрь мәхәббәт җырчысы дигән ярлык алган Р.Гаташ иҗатыннан башлап җибәрик. Шагыйрьнең әдәбиятка килгәндә үк деклорация төсендә әйтелгән сыйфаты – романтика. Бу вакытта аның без белгән стиле табылып та җитмәгән. Р.Гаташ образларны үзе 

Зөлфәт. Йөрәгемне былбыл чакты, - Казан:Рухият., 1999, - Б.8.
таба, үзе күргән дөнҗяны һәм вакытны сурәтли. Беренче шигырьләреннәнүк килгән сурәт: гөлләр суга, кеше мәхәббәткә сусап башын ия. Талант үзе дә халык алдында башын ия, ул да сусый, ул да су сорый...


Р.Гаташның шигырьләрендә каен, тал, кипарис, алмагач кебек агачларга мөрәҗәгать итә, алар белән әңгәмә кора, чагыштыра. Шулай ук шагыйрь чәчәк (роза, тюльпан, канәфер, ләлә, нәркис), гөл ( яран гөле, үрмәле гөл), төрле үлән, арыш, карабодай, камыш кебек атамаларны да очратабыз. Күп кенә башка шагыйрьләр кебек Р.Гаташ та үз хис-тойгыларын табигатькә мөрәҗәгать итеп белдерә. Күп шигырьләрендә шагыйрь саф, чиста, эчкерсез күңелле кыз баланы гөл, чәчәккә тиңли:




Бу чәчәк балигъ түгел, бел,





Әле бу – бөре чәчәк




Сак кагыл: күңел көчеңә -





Хисеңә түзмәячәк








       ( Гамъ шәрабы, Б.37)


Шагыйрь тойган, күрергә теләгән хисләрне, күренешләрне табигатьнең үзеннән эзли. Шуңа күрә дә, Р.Гаташ шигырьләрендә гөл, чәчәк атамалары күп кулланылганың күрергә мөмкин:

                                       Күзләрнең күленә төшкән ай да таныш,





Чәчләрендә күчеп йөри дулкын тавы.





Иренендә гөлләр төсе аның – 





Бик күптәннән беләм, сөям аны.
                                                                   ( Онтылган исем, Б.28)


Алда китерелгән ике шигырьдә шагыйрь гөл, чәчәкне кыз образы белән чагыштырып күрсәтсә, башка шигырьләрендә шагыйрь гөл, чәчәкләргә мөрәҗәгать итә. 





Кайда сез, гөлләр, үләннәр?-





Буранлый бишенче төн.





Язга ерак, ерак... Ник мин





Яз көтәм, кояш көтәм





                                    ( Бишенче төн, Б.17)


“Күңелемдә ике яз” шигырендә: 





Ромашкалар, сезнең касәләр шатлыктан тулы





Эчтем ләса яшьлек кулыннан, булды?





                                      ( Исеме юк, Б.121)

Монда шагыйрь ромашкаларны шат итеп күрсәтсә, икенче шигырьдә ак ромашка белән сагышны чагыштыра:





Тагын бүлмәдә тик гөлләр исе...





Һәм ак ромашка кебек якты сагыш үзе.

     



                                       ( Хыял – рәссам, Б.133)

 
Шулай ук чия, арыш, башак, карабодай, камыш атамалары белән язылган шигырьләр очрады:





Биек камышлы тирән күл,





Үрелеп су эчә атлар.





                                         ( Исеме юк, Б.34)





Карабодай кырларында,





Карашың калган сыман.





                                          ( Исеме юк, Б.99)





Колагында гомере буе башак җыры,





Йөрәгенә кагылып иген,





Арыш дулкынлана анда.





                                            ( Ә ул белә, Б.77)





Чияләр, күр, шау чәчктә...Беркөнне





Шул чәчәкләр минем чәчкә коелыр.





                                              ( Чияләр, Б.259)


Чәчәк атамалары кулланган шигырьләрне дә күпләп очратырга мөмкин:

Ә ни атлы хәтер гөле!-





Роза, тюльпан, канәферме?!





                                                ( Исеме юк, Б.97)


Р.Гаташ  Каен, тал, кипарис, имән, миләш атамаларын кулланып,югарыда саналган агачлар аша кызларның уңай сыйфатларын, гүзәллекләрен тагын да азсызыклый төшә:

                                Каеннарны кочаклап үп,

                                Талларны сөй.

                                                                               (Исеме юк, Б.44)


Бу очракта шагыйрь гади генә итеп каен, тал, - дип язса, икенче шигырендә төз, ак каеннар, кызыл таллар, - дип күрсәтә.

                                 Төз, ак каеннар, кызыл таллар,





Төньяк һәм көньяк бергә кушылганнар.

                                                                (Исеме юк, Б.50)


Тагын бер шигырендә болай дип яза:





Сары песи сарган яшел таллар ботагында,





Тирбәлергәме әллә бер тагын да.










(Яшел таллар,Б.57)

Алмагач атамасы кергән шигырьләре дә башка шагыйрьләргә караганда күбрәк очрады:





Алмагачлар чәчәк атаканда,





Күбәләкләр куып йөри идең син.

                                                                         (Син генә, Б.49)





Урманда кыргый алмагач,





Ялгызы үсте.





Язын чәчәк койды, көзен





Алмасы пеште. 

                                                       (Мәхәббәт турында баллада, Б.22)

Р.Гаташ шигриятендә югарыда саналган үсемлек, агач, үлән атамалары очрады. Агачлардан тал, алмагач атамасы, үсемлек атама-ларыннан гөл, чәчәк
атамасы күп очрады.


Шагыйрь буларак әдәбиятка 60нчы елларда килеп кергән һәм шуннан соң бер-бер артлы беничә шигырь китабы бастырып чыгарган шагыйрь Фәнис Яруллин.  Аның шигырьләре артык көтелмәгән деталь-ләргә, чагыштыруларга, киеренкелекләргә бик үк бай диеп булмас. Чөнки шагыйрь, гади сүзләр, гади җөмләләр, гади строфалар аша укучы күңелен били алды. Шул гади сүзләр, җөмләләрдә якты хисләр, матур уйлар, саф мәхәббәт мөлдерәп тулган*. 

Шагыйрьнең шигырьләрендә дә үсемлек атамалары күп икәненә инанырга була. Ф.Яруллин агач атамаларыннан: имән, ак каен, өянке, алмагач, нарат, миләш агачларына, үсемлекләрдән чәчәк, гөл, көнбагыш, тузганак, тигәнәк кебек атамаларны очратабыз.

Гөлләр сиңа соклансыннар,

Алмагачлар көнләшсен.

                               (Гел бәхетле дисеннәр, Б.91)

Ф.Яруллин иҗатында кулланылган гөл атамасы бик күп шигырьләрен-дә очрады. Башка шагыйрьләрдә чәчәк атамасы очраса, Ф.Яруллин өчен табигый өй гөлләре күңеленә якын:





Яратмыйм ясалма чәчәкне,





Бик матур, бик күркәм булса да,

                                Яратам табигый өй гөлләрен,





Тамырдан өзүгә сулса да. 

                                                                                      (Гөл, Б.10)





Кайчан карама ямь-яшел,





Тәрәз төбендә гөлләр.
                                                                           (Аерылмас дус, Б.17)


Бу шигырьләрдә шагыйрь чәчәк аша сөйгән ярын символлаш-тыра. Бу янәшәлекне аңлатып та була: чәчәк – йомшак, нәзберек күңелле хатын-кыз, мәрхәмәтле ана, мәхәббәт символы. Шагыйрьнең хатын-кыз матурлыгына сокланып язылган шигырьләренә аерым тукталасы килә. Алар арасыннан “Резидә” шигыре: 





Исемең – чәчкә исеме,





Син үзең дә чәчкәдер.

                                                                                    (Резидә, Б.27)  


Ф.Яруллин өчен һәрбер агач, үлән хуш китәрлек әңгәмәдәш һәм алар җөмләдә эндәш сүз булып киләләр:
Әй имәннәр, имәннәр!





Сезгә быел ни булган?





Әйтерсең лә һәммәгез,





Үле суда коенган.

                                                                           (Тозлы тамчы, Б.122)

Ак каеннар селкенергә куркып торасыз,





Яңа кием киеп чыккан бала кебек.

                                                                           (Исеме юк, Б.174)

Р.Харис, И.Юзеев, Зөлфәт, Р.Гаташлар каен, тал, имән сүзләренә ешрак мөрәҗәгать итсәләр, Ф.Яруллин нарат белән миләш атамалары-на өстенлек бирә:





Чыбыклар тартылып өзелә,





Ауалар йөз еллык наратлар.


* Яруллин Ф. Тозлы тамчы. – Казан: Татар.кит.нәшр., 1988. – Б.9.

                                                                                (Исеме юк, Б.116) 





Ян бакчада карт нарат,





Ботаклары ап-ак кар.

                                                                                (Исеме юк, Б.188) 





Өй янында миләштә,





Бер тәлгәш эленеп тора.

                                                                                (Исеме юк, Б.248) 

Ф.Яруллин нарат атамасына татар халкына хас сыйфатларны сала. Татар халкының нинди генә авырлыклар алдында да соңгы тамчы канына хатле сугышуын, әмма яшәүгә, җиңүгә омтылышны югалтма-вын күрсәтә.


Р.Гаташ шигырьләрендә сагышны сары чәчәк аша күрсәтә:





Сагышларым җиргә,





Таралышып җилдә,





Сары чәчәк булып коелды.

                                                                                  (Исеме юк, Б.37) 

Ф.Яруллин исә сагышны, хәсрәтне тигәнәк белән тиңли:





Сагышым, хәсрәтем – тигәнәк,




Җанымны сара.

                                                                                     (Тигәнәк,Б.47) 

Тузганак, камыш атамаларын да очраттык:





Таратмадым чәчләреңне,





Тузганаклар тараттым.








           (Сандугач тавышы, Б.216)





Сарысын өләшәм,





Бодайга, арышка.





Яшелен бирәмен,





Судагы камышка.
                                                                      (Төсләр өләшәм, Б.25)

Ф.Яруллин үз әсәрләрендәге хисләрен аерым сүзләргә генә түгел, сүз-тезмәләргә дә салырга мөмкин. Һәрбер әйтелмә тезмәләре яңадан-яңа мәгънә төсмерләре белән яңгырый:





Ак чәчәкле тугайларга,





Сузылып аткан ал таңнарга.

                                                                                  (Исеме юк, Б.39) 





Язгы йөгерек суның уртасында,





Сылу каен калган бүленеп.

                                                                         (Язгы күренеш, Б.217)

Саналган үсемлек атамалары аша үз хис-кичерешләрен, тойгыларын күрсәтә. Шагыйрь табигатькә мөрәҗәгать итеп аның белән яши башлый.


Бүгенге көндә утызлап шигырь җыентыгы авторы, әдәби җәма-гатьчелекнең игътибарын үзенә юнәлткән һәм бәхәсләр уяткан шагыйрьләрнең берсе Ренат Харис турында. Тәнкыйтьчеләр аның шигъри әсәрләре заманча үткен яңгырашлы булуы, образлы фикерләүдәге яңача алымнары, кыю метафоралары, чагыштырулары белән укучыларны җәлеп итүен билгеләп үттеләр. Ул чорның олы проблемалары төрле лирик чаралар ярдәмендә үтемлерәк итеп җанландыру юнәлешендә өзлексез эзләнә*


Р.Харис шигырьләрен укыганда, аның туган җиренә соклануын, горурлануын сиземләргә мөмкин. Шигырьләрендә чәчәк (ромашка, пион, кыңгырау, умырзая, миләүшә), үлән ( чирәм, тигәнәк, әрекмән, сарут, чәнечке, мүк ), агач ( иянке, карама, алмагач) атамалары очрый. Аның өчен үсемлекләр дөньясы әйтерсен дә тереләр һәм алар белән аралашып була. 


Шагыйрьнең берничә шигырендә алмагач атамасы килеп керә. Н.Арсланов истәлегенә багышланган бер шигырендә алмагачны ул 
Җәелеп үскән алмагач,




Колачлы шагыйрь сыман.

                                                            (Җәелеп үскән алмагач,Б.159)

Башка шагыйрьләрдән аермалы буларак, Р.Харис өянке һәм карама атамаларына өстенлек бирә. Шагыйрьнең әйтүе буенча, өянке образында ул сабырлык, авырлыкларга чыдап, яшәүгә бервакытта да ышанычын югалтмаучы сыйфатларны  символлаштыра:

Җан агачым, мәгърүр имән түгел,





Елак тал да, ахры, тар аңа.





Минем агач, - бернинди балта да,





Яра алмый торган карама.
(Карама, Б.87) 


Һәрбер шагыйрь хатын-кызга багышлаган шигырьдә чәчәк, гөл атамаларын кулланып иҗат итә. Р. Харис шигырьләрендә дә алар бик күп: рамашка, кыңгырау, пион, умырзая, сарут, миләүшә атамалары:
Ах, нинди матур,





Миләүшәле таңнар.

                                                                         (Мәңгелек яз, Б.87)





Шытып чыкты умырзая,




Тишеп карны, тишеп бозны.
                                                                            (Исеме юк, Б.89)

* Хәсәнова Ф. Ренат Харис шигърияте// Казан утлары. – 1997.  №7.- Б.157.

“чын шагыйрьнең көндәше”,- дип атый:





Әй, эредем карлар кебек,





Тик беркая акмадым –





Назлы умырзая диеп,





Мин үземне сакладым.

                                                                      (Көзге мәхәббәт, Б.15)

Умырзая атамасы Р.Харис шигырьләрендә җиде тапкыр очрады.

Фәнис ага Яруллинда Ромашка сүзе шат, якты сыйфатлары белән кулланылса Р.Хариста ул моңлылыкны, борчылуны, кайгыруны символ-лаштыра:





Иртәгесен шул урында,





Моңлы ромашка күдем.

                                                                                 (Сагыш, Б.90)

Сарут атамасы белән ак пион бары тик Р.Харис иҗатында гына күзә-телде:





Бакчаларда инде ак пионнар,





Шатлык тулы чәчәк аттылар.

                                                                            (Ак пионнар, Б.140)





Үсә сарут төндә, карлы якта,





Үсә сарут дымга ярлы якта.





Кызганудан аңа тама яшен-





Саут сөңге төртә, ул ямь-яшел.





                                             ( Сарут, Б.75)

Яфрагына сары төшкәч,





Чәчәк аткан гөл ич син.

Чәчәк аткан гөл – туры мәгънәле сүз тезмәсе, гәрчә анда урта яшьләрдәге хатын-кыз образы күз алдына китерелсә дә. Ә менә яфрагына сары төшкәч чәчәк аткан гөл – образлы сүз тезмәсе булып килә. Үз вакытында мәхәббәтен очрата алмаган хатын-кыз образын автор шулай тасвирлый. Ләкин “гөлгә” барыбер “сандугач” куна. Ул “чал сандугач”. 


Шагыйрь иҗатында мүк, әрекмән, тигәнәк, чәнечке, чирәм кебек үсемлек атамалары да күзәтелә:

Чүлдә үскән кырыс чәнечке күк





Бәгыреңә көек салыр бел.





                                         ( Мәхәббәт, Б.40)

Гөлләр генә өмет иткән Зөләйхабыз,





Кайдан белсен тигәнәк тә җирдә барын.





                                          ( Зөләйха, Б.179)

Әгәр дә син әйткәнчә,





Йөрәгемдә мүк үссә,





Аңа ут кабар иде,





Тузга капкан шикелле.

                                                                        (Кабынган ут, Б.87)





Әрекмән яфракларының,





Сырларын укый-укый, 





Күңелемә сеңдердем мин,





Бер китапта да юкны.

                                                                              (Тылмач, Б.47)   

Шагыйрь табигать күренешләрен, предметларны җанландырып язылган шигырьләре арасында яшьлекне искә төшерүче “Яшел тирәк” бар. Шагыйрь үзе дә аның белән сөйләшергә каршы түгел:





Яшьлекне искә төшереп,





Шаулый да яшел тирәк.

                                                                        (Миңа син кирәк, Б.64)

Түбәндәге шигырьләре исә авторның авыл тормышын әйбәт белүен күрсәтә:





Кырда күкрәп бодай үсә,





Арыш та күкрәп үсә.

                                                                     (Арыш басуы, Б.73)





Тирә-юнь иркен,





Тирә-юнь ашлык.
                                                                    (Кыр уртасы, Б.78)

Р.Харис иҗатында очраган үсемлекләрдән арыш, бодай, чәчәк, гөл атамалары күп. Мүк атамасы югарыда саналган шагыйрьләрдә очрамады. Өлкән яшьтәге шагыйрьләребезгә, халык, ил турында уйланып язу белән бергә, кеше гомере, яшьлекне сагыну, адәм баласының иң некә күңел тибрәлешләрен ачып бирү хас. Шундый күренекле шагыйрьләребезнең берсе Илдар Юзеев* 

Аның шигырьләрендә сыкырау, әрнү, яшәү белән үлем турында фәлсәфә йөртү, тормыш гыйбрәтләре, дөнья күргән кешенең четерекле психологиясе – болар барысы да үсемлекләр дөньясыда чагылыш тапканлыгын исбатларга тырышырбыз. 


Шагыйрь кулланган үсемлек, агач атамалары түбәндәгеләр:каен, имән, нарат, тал, тирәк, сирень, тополь, миләш, шомырт, гөл, чәчәк, камыш, умырзая, ясмин гөле, гөмбә, мәтрүшкә, кузгалак, тузганак һәм яшел чирәм. И. Юзеевта үсемлек атамаларының күпләп очравын, бәлки ул туып-үскән табигатьнең киң басулары, иркен тугайлары, нигъмәт-сыйга бай урманнары белән аңлатырга мөмкин булыр иде. Шигъри җанлы шагыйрьләр тууда, бөтен шартлары булган якта яшәүләре дә сәбәп булып торадыр. 


И.Юзеев табигатькә гашыйк шагыйрь дияргә була. Аның барлык шигырьләрендә дә кыр чәчәкләрендәй гади, саф рух чагыла. Ул табигатькә игътибарлы, үтә сизгер һәм күзәтүчән мөнәсәбәте белән аерылып тора. Шигырьләрендә иң күп очраган агач атамасы – каен. Әлеге сүз 57 тапкыр кабатлана. Бу турыда И.Юзеев үзе дә болай дип яза: 





“Каеннар” ны мин телим!




“Каеннар” ны !




Андый җыр бездә юк! Дисез?




Табыгыз! Мә - мең булсын!




Ул җыр булмаса, башкасын 




Но... Безнеңчә моң булсын




Барыбер каен булсын.




                          ( Мәңгелек белән очрашу, Б.32)

Икенче бер шигырендә шагыйрь үзен каен итеп күрсәтә:




Мин бер яфрак ярган




Әнкәй дигән каеннан,




Язмышым тик изгелектән,




Ак нурлардан коелган.




                                    ( Өзелмә, Б.84)

Шагыйрь шигырьләрендә ак каен, яшь  каен һәм карт ак каен дип күрсәтә:

Өй каршында яшь каеннар



Аларда яшьлегем елмая.




                                       ( Яшьлегем, Б.300)

Өй алдында үскән карт ак каен




Гарашаттан мине яшергән.




                                         ( Исеме юк, Б.315)


* Шагыйрьҗан Л. Шагыйрь буласың килсә - бул//Казан утлары.,1999.- №7., Б. 148.

Туган ягын өзелеп яратуы шигырьләрендә чагылыш таба:

Туган якларымның чәчәкләре




Ак каеннар, таллар, тирәкләр!




Сез шомыртлар, аның зифа буен




Ап-ак чәчәк белән төрегез,




Мине сагынып әгәр яшь тамызса,




Иркәләгез аны сөегез.




                  ( Җырлап уздым урман арасын, Б.16) 

Каен атамасыннан кала, миләш – 1, нарат- 3, тал – 3, имән – 4, шомырт – 6, тополҗ – 7 урында очрады. 




Йөмшак җилдә сыгылып-бөгелеп




Яхшы үскән тал-тарәк,



Хәзер инде бөгелмисен




Карт буынга ял кирәк.




                          ( Мәңгелек белән очрашу, Б.23)

Шәһәр топольләре урамдагы,




Кызлар кебек ярым шәрәләр.

                                                                   (Исеме юк, Б.238)




Ул җиргә бөректе – 




Имәндәй – тамыр нык,




Ташларны йомшартты,




Чыдамлык, сабырлык.

                                                (Бакчачы турында баллада, Б.74)




Бер яшь миләш үсә иде,




Яр буенда,




Яр буенда, карт миләшнең,




Куенында.

                                                                      (Миләшләр, Б.21)

Гөл сүзе шагыйрь иҗатында 21 тапкыр кабатлана. Шулай ук чәчәк, умырзая, төнбоек, яшел чирәм, ясмин, гөлчәчәк, мәтрүшкә, һәм кузгалак атамалары кулланылган:




Барысы да төшкә генә кергән,




Яшел чирәм дә юк,




Өй дә юк.

  








(Йорт, Б.261)




Мәтрүшкәләр, кипкән мәтрүшкәләр,




Ераклардан әнкәм җибәргән.

 







(Мәтрүшкәләр, Б.307)




Кузгалаклы болыннар,




Тузганаклы болыннар.










(Тузганак,Б.301)




Фәридәбез сөенеп җырлый-җырлый,




Сулар сибә ясмин гөленә.

   







(Фәрит-Фәридә, Б.46)




Гөлчәчәккә кунган күбәләктәй,

                        Мәхәббәткә килеп кунды микән?









(Таныш моңнар,Б.11)

Гөл сүзенең иң назлы, нәзберек мәгънәсен бирә шагыйрь:




Сусыз калсак, әгәр, корыячак,




Табигатьнең иркә гөле без.

                                                                  (Чишмә кадере, Б114)




Кар астыннан калкып чыккан,




Умырзая кебек сез.








(Егетләргә, кызларга,Б.343)




Төнбоеклар, төнбоеклар,




Күзләрен йомып йоклыйлар.

                                                                  (Төнбоек, Б.157)

И. Юзеев иҗатында киң кулланышта булган үсемлек атамасы гөл белән чәчәк, ә агач атамасыннан ак каен.

Әдәби тәнкыйтьчеләрдән күп мәртәбәләр бәя-бәһаләмәләр алып калган исемле- атлы шагыйрьләребезнең  дә кызыклы шигырь бәйләмнәре, поэмалары белән танышырга була. Шундыйлардан берсе – Зөлфәт.

Зөлфәт шигырьләрендә тирәк, каен, алмагач, юкә, тал куагы, гөл, кузлут, бәбкә үләме, төнбоек, шомырт, канәфер атамалары очрады.

Зөлфәт шигырьләре романтик көрәш рухы белән сугарылган. Ут һәм боз, сөю, мизгел һәм бакый тормыш кануннары шагыйрь фикерләүенең поэтик көче һәм кайнар хис ташкыны каршылыклар берлеге буларак туа.

Шигырьләр арасында табигать күренешләренең, үсемлекләрнең үзләренең үк поэтик уй-тойгыны чагылдыруы белән очрашырга була* 




Юк инде... минем тирәккә 




Был-был кунасы түгел...




Юк!                  

                                                                                                                        (Исеме юк, Б.17)





Карт тирәк бит яшь тирәккә,





Башкаен салган...

                     






(Бер үк җан,Б.23)







* Зөлфәт. Йөрәгемне былбыл чакты.- Казан: Татар. кит. нәшр., 1999, - Б.7.


Татар шагыйрьләренең күбесе каен символына тукталалар. Зөлфәт каенның сау, сылу булуына сокланып аны сабыр, тыныч итеп күрсәтә:





Гомер иттең, каен, сабыр, тыныч,





Безнең аулак ындыр артында.







             (Каен гомер иткән урын, Б.34)

Ишетелә тәрәзәдән,




Шомырт чәчәк атканын.









           (Шөкер, Б.209)

Хатын-кыз матурлыгына сокланып язылган шигырьләре гөл, чәчәк атамалары белән бирелгән:




Оялчан гөлем! Арага безнең,




Ташулар төште...




Юллар өзелде.




                                                      ( Чын, Б.213)




Күзәл шәүлән бәзле тәрәзәдә




Гөлләргә гөл булып иелде.




                                           ( Кышкы гөл, Б.215)

Кылган догам кабул була күрсен – 




Гөлләр күрсен сине төшендә.




                                  ( Хәерлегә булсын, Б.223)

Кил әле кил! Яз гөленнән




Тәкыяләр үрә-үрә!




                                      ( Моңсу җилләр, Б.227)

Уйный дулкын... Һәм без тал басмада,




Төнбоек күз йомган мәлләрдә.




                     ( Йөрәгемне былбыл чакты, Б.220)

Син таңдагы кузлут чәчәге...




Таҗ керфегең истшүә ич әле!




                              ( Кузлут, Б.288) 

Менә шушы кеше атлап килә




Сукмагы бер – бәбкә үләне!




                      ( Йөрәгемне былбыл чакты, Б.221)

Кәнәфернең таңда былбыл кунган




Тик икебез тибрәр куагын.




                                                        ( Юк, Б.197)

Зөлфәттә һәр шигырьдән юллар сайлап алганда да аны тулысынча күз алдына бастыруы мөмкин түгел. Югарыда әйтелгән шагыйрьләрдән аермалы буларак, Зөлфәт серне, ике урман арасындагы серне, гомер һәм иҗат серен киләчәктә дә ачылмас кебек.* Югарыда тикшергән шагыйрьләрнең иҗатларында үсемлек атамалары күп очрады. Барлык шагыйрьләрдә дә нарат, имән, ак каен, тал, миләш, шомырт атамалары очрады. Иң ярятылып язылгын атама – к а е н. Ә юкә атамасы бары тик Зөлфәт иҗатында гына очрады. Бер үк төрле атамалар кулансалар да, һәрбер шагыйрьдә алар төрле сыйфатлар белән бирелгәннәр. Мәсәлән каен: ак, карт,  яшь, сылу, сау, нәзберек, сабыр кебек сыйфатлар белән бирелә. Шулай ук чәчәк, гөл атамаларына еш мөрәҗәгать итәләр. 


* Зөлфәт. Йөрәгемне былбыл чакты.- Казан: Татар. кит. нәшр., 1999, - Б.9.
II бүлек.
Шагыйрәләрнең мәхәббәт лирикасында 

кулланылган үсемлек атамалары.


Шигърияттә гүзәл затларыбызның да булуы татар поэзиясен тагын да баетты. Алар шигърияткә үзенчәлекле аһәң өстәделәр. Тормыш давыллары нечкә хисле ханым, туташларның йөрәген скрипка колыдай нечкәртә. 


Шигърият халыкның акыл аклыгы һәм хисләр сафлыгы. Шигырь язарга алынган һәм шагыйрь хикмәтле сүзгә һәм укучыны гаҗәпләндерү сәләтенә ия булырга тиеш. Сай фикерләр, примитив хисләр, әзер калыплы тапталып беткән сүз, акыл сатулар берәүне дә дулкынландырмый, хәтта матур сүзләр кыстырып язылса да. Поэзиягә лирика да , фәлсәфә дә, дин дә, фән дә, сәнгать тә бик кирәк. Алар хис һәм мәгънә образларын тудыру өчен хезмәт итәргә, шигырь кысалары һәм шартларына ярдәм итәргә тиеш.* Психологлар әйтүенә караганда, кешеләрдәге психологик кичерешләрнең төрләре 100дән артып китә. Татар шигърияте дә бу өлкәдә кызыклы табышлар, образлы хис-сурәтләргә шактый байый, тулылана бара. Бу сыйфатлар хатын-кыз шагыйрьләр иҗатында да калку чагылыш таба. Аларда хатын-кызның ир-атка мәхәббәте, тормышны һәм Ватанны сөю хисләре үрелеп бара. Мәхәббәт, сөю хисләрен шагыйрәләребез төрле үсемлек атамалары ( чәчәк, гөл, каен, нарат һ.б.) кулланып чагылдырырга ярдәм итә. Шулай ук шигырьләрдә дөнья күргән, яши-яши акыл-гыйбрәт җыйган хатын-кыз кичерешләрен тасвирлаганда да үсемлек атамалары күп очрый. Күп кенә шагыйрәләр шигырьләрендә үз уй-кичерешләрен табигать аша чагылдыралар. Анда җан хәрәкәте беренче урынга чыга. Фикер үткенлеге хас булган шагыйрәләребезнең берсе – Н. Сафина. Аның шигырьләре бер укучыны да битараф калдырмый, чөнки аңарда көтелмәгән, кабатланмаган образлар, хисләр киеренкелегенә тәңгәл килерлек сүзләр таба белү осталыгы бар. Аның шигырьләрендә чәчәк, яшел камыш, төнбоек, ак таллар, каен, өрәнгеләр, гөл, миләш, имән, арыш атамалары бар. Н. Сафина табигать турында яратып яза. Үзенең ныклы рухы белән табигый рәвештә шигырь юлларын ачып керә:

Көзен яфрак яра идем әле,





Барысына үч итеп.





Чәчәк булып тамар идем карга,





Йөрәгем тып итеп.





                              ( Ник кагылдың син, ә?, Б.21) 


* Шагыйрьҗан Л. Шагыйрь буласың килсә - бул//Казан утлары.,1999.- №7., Б. 162.

Табигать аша шагыйрә үзенең халәтен күрсәтә. Бер шигырендә үзен чәчәккә тиңләсә, икенчесендә ни өчен нәкъ чәчәк булмаганмын дип яза:

Ник гөл кебек чәчәгем юк?

Күбәләк күк канатым.




     ( Яшәүнең күге лә мин, Б.125)

Татар шагыйрь, шагыйрәләрнең күбесе ак каен символын бик яратып, аның бик күп төрле төсмерләрен, сыйфатларын табып, шигъри сурәт өчен файдалана:





Нигә яшел яфрак тулы, 





Ап-ак каен түгелмен?





                                     ( Исеме юк, Б.33)





Моңсу каенның телсез кәүсәсенә





Йөрәгеңне элеп куясыңдыр.





                                        ( Дисеннәр, Б.83)





Зифа каеным, 





Сөйлә, дисеңдер син.





                            (  Кышкы тел, Б.95)

Шагыйрә иҗатындагы гөл, каен белән берлектә миләш, өрәңге, төнбоек, тал атамалары күп очрады:





Тәрәзәмнән кап-кара төн карый,-





Пеләшләнгән миләш.





                             ( Сиңа да миңа да, Б.91)





Өрәңге минем иңнәремә, 





Учлап-учлап яфрак түктеләр.









(Көзге таган,Б.95)





Хыялымда моңсу күл өсләре,





Төнбоеклар чәчәк аталар.








(Пар аккошлар арасында,Б104)  

Н.Сафина иҗатыннан барлыгы 42 үсемлек атамасы табылды.





Шагыйрәләр килә гаскәр булып,





Күз алдында – гүзәл камалыш.





Көн алмашу бара шигыръияттә,





Без башлаган шигъри яңарыш,-

Дип, яза шагырәләребезнең берсе Лена Шагыйрьҗан. Ул үзенең образ сурәтләре белән үзенчәлеккә ия булган шагыйрә. Л. Шагыйрьҗан шигырьләрендә чәчәк, гөл үлән, чирәм, әрем, билчән агачлардан – нарат, каен, имән, өрәңге һ.б. үсемлек атамаларына мөрәҗәгать итә, алар белән сөйләшә:

Китмә диеп, исә таңда җилләр,





Китмә, диләр гөлләр ялварып.










( Исеме юк, Б.113)

Кайвакыт шагыйрә табигатькә шулкадәр якын килә ки, агачлар, чәчәкләр белән җандаш булып яши башлый.  Шагыйрәнең үзе яраткан табигатьнең үзгәрүенә җаны сызлана:

Кичер безне кызыл ромашка,





Кичерегез безне, Җәлилчеләр!





Кичерегез бүгенгеләрне





Саклап кала алмадык сез утырткан





Сез үстергән кызыл гөлләрне.





                                     ( Тормыш исәнме, Б.133)

Сулар сибәрсезме гөлләремә,





Сәфәр чыгып киткән чагымда.





                                       ( Исеме юк, Б.137)

Шигырьләрендә моңсу, чуклы чәчәккә дә игътибар итә:

Әрәм иттең ишетмичә 





Калдың тагын моңсу чәчәк җырын.





                              ( Синең күңел, Б.122)

Газап чигәм, рәхәт чигәм





Күңелләргә чуклы чәчәк чигәм.





                               ( Чигү чигәм, Б.129)

Чалмабашлар, зәңгәр кыңгыраулар,





Кызыл мәкләр, нәфис нәркизләр.





                                 ( Кыр чәчәкләре, Б.141)

Умырзая энҗе чәчәкләре,





Сиреннәр, ләлә гөлләре.





                                  ( Гомер чәчәкләре, Б.144)

Болындагы күксел кыңгыраулар,





Башын иеп шуны тыңлый күк.





                                    ( Җәйге җыр, Б.152)

Болын-кырды үскән ап-ак чәчәкме син





Бакчадагы әллә билчәнме?





                                     ( Саумы яшьлек, Б.158)

 Минем дә бар иде алсу чәчәк җыйганым,





Иң татлы хисләрнең күптөрме җуйганым.





                                        ( Татлы хис, Б.159)


Шагыйрә җыентыкларында урын алган шигырьләрендә дә гөл, чәчәк атамалары белән бер рәттә шомырт, сирень, имән, тирәк, тал атамалары очрады. Алар сыйфатлар, төсмерләр белән янәшә киләләр:

Тирәкләргә үрли Ромэолар





Ак сиренне сындыралар гашыйклар.





                                    ( Тормыш исәнме, б.133)

Төш авышкач, төшә якты күлгә





Ак каеннан кара күләгә.





                                          ( Исеме юк, Б.147)

Мин ризамын ялгыз янарга да





Әй, син, ялгыз нарат.





                     ( Без ялгыз да түгел югыйсә, Б.112) 

Ак урманда – кызыл миләш,





Җиткән тәмам өлгереп.





                             ( Миләш, Б.124)

Алсу-кызыл мәрҗәннәрен,





Ачы-татлы миләш кебек.





                               ( Яшәү мәгънәсе, Б.127)

Саф яңгырлар юа иде мескен юкәләрне,







Күрдем мин аларныд яшь түкәннәрен.





                                   ( Исеме юк, Б.126)

Зифа тал кебек сының





Су сихерме, бу шул су тылсымы.





                                      ( Тылсым, Б.132)

Башың иеп, сәлам бирә сылуларга,





Яңа яфрак ярган япь-яшь өянкеләр.





                                        ( Май аенда, Б.138)

Башын иеп уйга чумган,







Әтинең карт тирәге дә.







                         ( Кичке кайту, Б.139)

Тирбәтеп ак тирәкләрдә




Йоклата ул кар кызын.





                                          ( Исеме юк, Б.140)


Бу атамалардан тыш әче әрем, чирәм, төнбоек, муел, билчән кебек үсемлекләр атамалары очрады:

Кемгә - башын, кемгә - әче әремен,





Кемгә имезлеген каптырыйм.





                                            ( Яшәү өчен, Б.141)

Эндәш сүз белән язылган:

Син - әремме? Мин бал да май.




                            ( Мәхәббәт ул үзе белә, Б.143)

Чирәмеңә ятсам – чирем китә,




Кычытканың чакса – көч алам.




                                  ( Туган җир, Б.145)

Чирәмгә басып йөргәнгә,




Куана белсәң икән.




                                         ( Исеме юк, Б.49)

Мин күрми дип тормагандыр




Чәчәк аткандар муел.







              ( Бик авыр булды, Б.53)

Сөю өстендә тирбәлгән,




Төнбоек кебек кенә.




                                      ( Ят итсен, Б.61)

Л.Шагыйрьҗан иҗатында үсемлек атамалары аша үз хис-тойгылары бирә яисә алар белән әңгәмә кора. Билчән, муел, кычыткан атамалары бары анда гына очрады.


Күп кенә шагыйрәләребез үз күңел дәрьяларын айкыйлар, җирдән күкләргә омтылалар, тормыш диңгезенең сагышлы, ярсулы дулкыннарында тирбәләләр, йөрәк серләрен яшермичә ачып салу бәрабәренә галәм серләрен ачу турында хыялланалар. Аларның берсе – Рифә Рахман. Ул үзенең хис-тойгыларын, мәхәббәт-нәфрәтен, үзе ачкан мәгънәләрен вә алган гыйбрәтләрен түгә дә түгә... Аның хис-кичерешләре хәтта аңлый алмас дәрәҗәгә җитә. Әдәбиятның төп коралы – нәфис тел, нәфис сүз. Ә бу сүзләрне иҗат кешеләре, әлбәттә, табигатькә мөрәҗәгать итеп кенә табарга мөмкин.

Р.Рахман иҗатында гөл, мәтрүшкә, яшел чирәм, яшел үлән, нәзек гөлләр, ак тирәк, аксыл чәчәк, ак каен атамалары очрый. Шагыйрә үсемлектән гөл, чәчәк атамаларын яратып куллана: 

Кесән дә син чәчәк тотмый гына,




Хәлне белеп, узып барышлый.




                            ( Мине генә уйла, Б.12)

Ал чәчәккә җәй кунган, саргайганга көз кунар,




Көеп, кибеп, туңып каршы алыр кышны.







( Гомер агышлары, Б.13)

Очып керден гөл тузаны кебек,




Зәңгәр тузганакның аксыл чәчәге.




                        ( Исемсеземә, Б.14)

Кочак тулы гөлләр үзем бүләк итим?!




Зәңгәр мәтрүшкәле чәем белән бер хә кертим.




                          ( Мине генә уйла, Б.12)

Үлән арасында нәзек гөлләр – 




Төн суыгы алыр суырып.






                                         ( Гөл, Б.16)

Агач астындагы яшел чирәмлектә,




Киселеп кенә төшкән төсле кемнәр ята?




                                ( Керфекле тәрәзәләр, Б.21)

Һава дымы яшел үләннәргә,




Чыклар булып төшә, ялтырып.








( Мине генә уйла, Б.12)




Ак тирәгем, сине төндә кискәннәр бит




Күрмәчәкмен иртән мин шуны.





                               (  Телсез калдым. Б.19)

Өрәңгенең яфраклары көрән кенә,





Кызыл булсын! – дисәң, үзем үбәм менә.




                              ( Керфегем тәрәзәләре, Б.21)




Өй артында үскән ак каеннар,




Сине сөйми, кемне сөйсеннәр.








( Мине генә уйла, Б.12)

Рифа Рахман тудырган образлар искиткеч кызык һәм гыйбрәтле образ-символлар белән эш итә. Шагыйрә үз әсәрләрендә татар халкының образ-сурәтен тудырырга омтыла. Р.Рахман гөлчәчәк, яшел агач, ак каен символарын күп куллана. Шунысын әйтеп китәргә кирәк һәрбер яңа шигырьдә үсемлек, агач атамалары төрледән-төрле сыйфатлар белән бирелгән.

Р.Рахманның татар шигъриятендә үз урыны бар. Зур исемнәр,тыйнак кына, салмак кына иҗат итүче бу шагыйрә йөрәгендә хөрлек рухы бар.*

Югарыда санап үткән шагыйрәләр арасында иң яшь шагыйрәләрнең берсе – Резидә Әхтәмова.

Р.Әхтәмова шигырьләрендә фикер тыгыз, хисләр бер йодрыкка йомарланган. Ул образларны артык шәрәләндерми, киресенчә, тыгызлап, йомарлап бирә. Яшь шагыйрә, әлбәттә мәхәббәт, бәхет турында, яшәү һәм тормышның мәгúнәсе турында яза. Шагыйрә үз иҗатында төрле образларга мөрәҗәгать итә. Шагыйрәнең үз стиле, үз дөньясы, үз карашы бар. Шагыйрә шигырь белән иң яшерен саф хисләрен гөл, алмагач, каен, имән кебек атамаларга , агач атамаларына таянып иҗат итә. Әлеге атамалар аша Р.Әхмәтова үзенең эчке халәтен  курсәтәдер  кебек. Бер шигырендә сокланып гөлләргә:




Иң назлы гөлдән үрелгән 




Юллары буенча йөгерә.




                                      ( Җәннәт капкалары, Б.56)




Мин нәзберек,



Зифа, сылу каен.




Син – имәнем идең




Терәгем.




             ( Сирәк килгән салкын кыштан соң, Б.74)

Мин бер учак – уты сүнгән,




Мин бер агач ботаклары сынган.




Синнән башкамин бер чәчәк,




Сусыз сулган.







( Мин бер агач, Б.49)

Р.Әхтәмова каен сүзен яратып кулланганлыгын сиземләргә мөмкин була:


* Рахман Р. Мине генә уйла.- Казан: Татар. кит. нәшр., 2003, -  Б. 9.




Ап-ак каен – син үзең




Ямь-яшел яфраклар - өметем.




                           ( Мин китәрмен синнән, Б.63)

Каенлыкта калган мәхәббәтем




Җанның кайнар уты калган анда.





                    ( Ачы газап, Б.97)

Гомумән Р.Әхтәмова табигать турында яратып яза. Пейзажны да, үз хис-кичерешләрен дә табигать аша сурәтләп бирә.

Тагын бер шагыйрәбез Саҗидә Сөләйманова. Аның иҗатында түбәндәге үсемлек атамалары кулланылган: карт имән, тал, тирәк, каен, бөдрә тал, яшь миләш, шомырт, балан, умырзая, билчән, гөлләр, үрмәле гөл, мәк чәчәге, чия, тамчы гөл, роза һәм сирень. Иң күп очраганнардан: гөл, чәчәк, умырзая:




Умырзая – язлар гөле, 




Кар сулары сугарган.




            ( Умырзая шау чәчәктә, Б.42)




Югыйсә, хәтта, гөлләр дә, 





Мин юкта сынсыз сула...






 ( Исеме юк, Б.73)

Яшь шагыйрә үрмәле, тамчы, роза гөлләренә дә игътибар итә:




Уйларыма уралсаң, 




Үрмәле гөлләр сыман.








( Җырланган җыр, Б.69)




Җилләр исеп, болыт куергач та, 




Роза таҗы сыман коелмас.








( Чуерташ, Б.29)




Кырым кырларында тамчы гөлләр,




Алкалары көн дә ачыла.








( Тамчы гөл, Б.52)

Югарыда тикшереп үткән шагыйрьләр иҗатында очрамаган үсемлек атамалары: 




Аста кар ята, ә өстә




Чияләр чәчәк аткан.









( Яшьлегем, Б.37)




Гөлләр сыйпап узыйм дисәм,




Кулларымны чәнчә билчән.









( Гөләр, Б.50)

Мәк чәчәге таңны көтә иде, 




Нуры төшкәч, кинәт, сискәнде.









( Исеме юк, Б.42)




Аланнарда болын ак чәчәктә



Яшь гомернең баллы тәлгәше.









( Җәй башы, Б.74)




Төнбоеклар ник боек дип,




Таллар суга иелгән.





           ( Серләремне сиңа сөйлим, Б.163)

Агач атамаларыннан беренче урында, әлбәттә, каен атамасы. Атама шигырьләрдә 18 тапкыр очрый:




Бөреләнә, караладыр




Җир шомырт сөрмәсендә.




                                                       ( Исеме юк, Б.72)

Ыргый-ыргый кыргый җаннар бии




Карт имәннәр ничек илерә.







       ( Нидер яна, Б.74)

            

Тал-тирәкләр тагын яфрак ярды,




Бөреләрен ачты юкәләр.

                                                        ( Юллар, уйлар, Б.58)




Бу җитез каеннар 




Кая гел йөгерә?








( Хәерле сәфәрләр, Б.59)

С.Сөләйманова иҗатында югарыда саналган атамаларны үз эченә алган шигырьләр гаҗәеп күп. Иң күп очраганы үсемлекләрдән: чәчәк, гөл, умырзая булса, агач атамаларыннан – каен. 

Барлык шагыйрьләр иҗатында да үсемлек атамаларының күплеген, үз символларын, образларын кулланганда табигатькә, үсемлекләргә мөрәҗәгать итүен расладык.

Й о м г а к .
“Мәхәббәт поэзиясендә үсемлекләр дөньясы” темасын ачу өчен түбәндәге хезмәтләр каралды:  И.Бәширова “Сүз белән сурәт ясау”, В.Хаков “Стилистика һәм сүз сәнгате”, Н.Юзеев “Хәзерге татар поэтикасы”, Х.Курбатов “Сүз сәнгате: татар теленең лингвистик стилистиасы һәм поэтикасы”. Шагыйрьләр (Зөлфәт, Р.Гаташ, Ф.Яруллин, И.Юзеев, Р.Харис) хатын-кыз шагыйрәләребез   (С.Сөләйманова, Н.Сафина, Р.Рахман, Л.Шагырьҗан, Р.Әхтәмова) җыентыкларыннан файдаландык.

 Шагыйрьләрнең табигать  күренешләрен, предметларны җанландырып үсемлек, агач атамалары кулланып язылган шигырьләре бик күп очрады. Шагыйрьләр үзләре дә үсемлекләр, агачлар белән сөйләшәләр, әңгәмә коралар. Татар шагыйрьләребезнең шигырьләрен тикшереп чыкканнан соң түбәндәге нәтиҗәләргә килдек.

Барлык шагыйрьдә дә каен, нарат, имән, тал  атамалары очрый. Каен атамасы барлык шагыйрьләрдә дә бар. Һәрбер шигырьдә дә шагыйрьләр үз сыйфатларын бирәләр.

Мәсәлән каен атамасына һәр шагыйрь үз сыйфатын бирә. Р. Гаташ бөдрәкаен, Ф.Яруллин шигырьләрендә ак, төз сыйфатлары белән, И.Юзеев та иң күп очраган үсемлек атамасы - сау, карт, яшь , сылу итеп күрсәтә. Ә Р.Гаташ үз шигырьләрендә кипарис, миләш атамасы өстенлек итүен күрсәтә. Р.Харис шигырьләрендә карама агачларының бары аның иҗатында күренде. 

Тикшереп үткән шагыйрьләр иҗатында үсемлек атамаларының  күпләп очравын, бәлки, әдипләр туып-үскән табигатҗнең киң басулары, иркен туйгалары, нигъмәт-сыйга бай урманнары белән аңлатырга мөмкин булыр иде.   Барлык шагыйрьләр дә табигатькә гашыйк, чөнки аларның иҗатында кыр чәчәкләрендәй гади, саф рух чагыла.

Шагыйрьләр исә шигърияткә үзенчәлекле аһәң өстиләр.Хатын-кыз шагыйрәләр иҗатында җан хәрәкәте һәм фикер үткенлеге хас. Һәрбер очраган үсемлек атамасын да алар бер кадәр образ дәрәҗәсенә күтәреп язганнар:





Көзен яфрак яра идем әле,





Барысына үч итеп.





Чәчәк булып тамар идем карга,





Йөрәгем тып итеп.

   




(Н.Сафина. Ник кагылдың син, Б.71)

Һәрбер шагыйрь, шагыйрәләр үсемлек атамаларына таянып, үзләренең эчке халәтләрен, дөньяга карашларын күрсәтәләр. 

